
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi

05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.09 – Jahon iqtisodiyoti
08.00.10 – Demografiya. Mehnat iqtisodiyoti

08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

DAVLAT-XUSUSIY SHERIKLIK ASOSIDA KICHIK 
BIZNESNI RIVOJLANTIRISH MASALALARI 
Akbarov Gʻayratjon Neʼmadjonovich

Annotatsiya. Mazkur maqolada kichik biznes va davlat-xususiy sherikligining xususiyatlari, davlat hamda tadbirkorlik 
subyektlari oʻrtasidagi hamkorlik yoʻnalishlari, davlat-xususiy sheriklik asosida kichik biznesni tashkil etishning afzalliklari 
tadqiq qilingan hamda ilmiy taklif-tavsiyalar ishlab chiqilgan.

Kalit so‘zlar: kichik biznes, tadbirkorlik subyektlari, davlatning funksiyalari va vazifalari, davlat sherigi, xususiy sherik, 
davlat-xususiy sherikligi. 
Abstract. This article discusses about the characteristics of small business and public-private partnership, directions of 
cooperation between the state and business entities, the advantages of small business organization based on public-
private partnership, and given scientific recommendations and proposals.

Keywords: small business, business entities, functions and tasks of the state, state partner, private partner, public-private 
partnership.
Аннотация. В статье раскрываются особенности малого бизнеса и государственно-частного партнерства, 
направления взаимодействия государства и субъектов предпринимательства, преимущества организации малого 
бизнеса на основе государственно-частного партнерства, а также разрабатываются научные предложения.

Ключевые слова: малый бизнес, хозяйствующие субъекты, функции и задачи государства, государственный 
партнер, частный партнер, государственно-частное партнерство.

K I R I S H
Jahonning rivoj topgan hamda rivojlanayotgan mamlakatlarini xususiy sektorsiz, jumladan kichik biznes 

va xususiy tadbirkorliksiz tasavvur qilib boʻlmaydi. Kichik biznes va tadbirkorlik bugungi kunda yalpi ichki 
mahsulot hajmini koʻpaytirish, bandlikni taʼminlash va iqtisodiy yuksalish kabi muhim yoʻnalishlarda katta ulush 
qoʻshmoqda.

Kichik biznes muhit va sharoitga moslashuvchanligi bilan yirik biznesdan ajralib turadi. Uning faoliyatini 
boshlashi uchun katta miqdorda mablagʻ talab qilinmaydi. U har qanday soha va tarmoqlarda birdek samarali 
faoliyat olib borishi, resurslardan samarali foydalanishi, mehnat unumdorligini oshirishi, ishsizlikni hal etishi, 
kichik va oʻrta mulkdorlar toifasini shakllantirishi hamda bozorni isteʼmol tovarlari va xizmatlar bilan toʻldirishda 
qator afzalliklarga ega.

M A V Z U G A  O I D  A D A B I Y O T L A R  S H A R H I
Kichik biznes va tadbirkorlik, uni davlat-xususiy sherikligi asosida tashkil qilish va rivojlantirish masalalari 

qator xorijiy va mahalliy olimlar tomonidan oʻrganilgan. Jumladan, niderlandiyalik tadqiqotchilar Stefan Verweij 
va Ingmar van Meerkerk davlat-xususiy sherikligining transport infratuzilmasidagi ishtirokini taʼkidlab, avtomobil, 
temir yoʻllari va suv yoʻllari kabi obyektlarni tashkil qilish va boshqarishdagi munosabat ekanligini qayd etadilar 
[1].

Xitoylik olimlar C. Cui, Y. Liu va boshqalar tomonidan davlat-xususiy sheriklikka oid butun dunyodagi ilmiy 
izlanishlar asosida, ushbu yondashuv infratuzilma sohalari qiymatini oshirishga moʻljallangani hamda davlat 
infratuzilmasining keng doirasini qamrab olishi tadqiq qilingan [2].

Oʻzbek olimlaridan tadqiqotchi N. Shavkatov tomonidan “Davlat-xususiy sherikligi — davlat va xususiy 
sektor oʻrtasidagi ijtimoiy ahamiyatga ega boʻlgan infratuzilma loyihalarini amalga oshirish va xizmatlarni 
taqdim etishga moʻljallangan strategik, institutsional va iqtisodiy-moliyaviy hamkorlik shakli hisoblanadi”, degan 
taʼrif berilgan [3].

Xalqaro moliya tashkilotlari ham oʻz loyihalarini amalga oshirishda tez-tez DXSH mexanizmlariga murojaat 
qiladilar. Xususan, Xalqaro Valyuta Fondi “DXSH — davlat tomonidan anʼanaviy tarzda taʼminlanadigan 
infratuzilma obyektlari va xizmatlarni xususiy sektor tomonidan taqdim etishga qaratilgan kelishuvdir”, deya 
taʼriflaydi [4].

Davlat va xususiy sektor oʻrtasidagi iqtisodiy munosabatlarning shakllanishi, “davlat-xususiy sheriklik” 
atamasining mazmun-mohiyati, ahamiyati, maqsadi va vazifalari, tarkibi, modellari, davlat va kichik biznes 
subyektlari oʻrtasidagi faoliyatning asosiy yoʻnalishlari, uning afzalliklari, xizmat koʻrsatish sohalarida davlat-
xususiy sherikligining asosiy shakllari va omillariga oid qator hal boʻlmagan ilmiy muammolar mavjud.

T A D Q I Q O T  M E T O D O L O G I YA S I
Tadqiqot mobaynida kichik biznes subyektlarining tasniflanishi, davlat va xususiy sektor oʻrtasidagi iqtisodiy 

munosabatlar tizimi davlat-xususiy sheriklik loyihalarini realizatsiya qilish, iqtisodiy sohalarda davlat-xususiy 
sherikligining asosiy shakllari, xususiyatlari boʻyicha iqtisodiy tizim va nisbatlarni oʻrganish uchun dialektik, 
tizimli va ilmiy yondashuv, qiyosiy va solishtirma tahlil, statistik tahlil kabi usullaridan foydalanildi.

T A H L I L  V A  N A T I J A L A R
Dunyodagi taraqqiy topgan hamda rivojlanayotgan iqtisodiyotlarni xususiy sektor, jumladan kichik biznes 

va tadbirkorlik subyektlarisiz tasavvur etish qiyin. Ular bugungi kunda aholi bandligini taʼminlashda, yalpi ichki 
mahsulot hajmini oshirishda va iqtisodiy oʻsish kabi muhim jabhalarda munosib hissasini qoʻshib kelmoqda.

Oʻzbekistonda kichik va oʻrta tadbirkorlik tarixiy ildizga ega boʻlib, hududlarda azaldan hunarmandchilik 
rivojlangan. Kasanasilik, toʻqimachilik, amaliy sanʼat, kulolchilik, kosibchilik, temirchilik kabi mayda biznes bilan 
shugʻullanuvchi ustaxonalar mavjud boʻlgan.

Bozor munosabatlarining ustunlaridan boʻlgan mulk shakllarining va biznes shakllarining turli-tumanligi 
hozirda aholining farovon turmush tarziga, ularning bandligiga, sogʻlom raqobat muhitining mavjudligiga hamda 
davlat budjeti daromadlarining koʻpayishiga xizmat qilayotgani isbot talab etmaydi. Shunday ekan, koʻplab 
davlatlar kichik va oʻrta toifadagi biznes shakllarini rivojlantirishga eʼtibor bermoqda (1-jadval). 

1-jadval. Dunyo mamlakatlarida kichik va oʻrta biznesning ulushi1

Davlatlar YAIM hajmidagi ulushi 
(foizda)

Aholi bandligidagi ulushi 
(foizda)

Tadbirkorlik subyektlari 
sonidagi ulushi (foizda)

Xitoy 
(2024-yil) 60 80 99

Rossiya 
(2020-yil) 19.8 18.8 27

Yaponiya
(2024-yil) 55,3 69,7 99,7

Qozogʻiston (2024-yil) 39,7 47,6 91,4
Oʻzbekiston (2025-yil) 54,3 74 89,7

Dunyodagi nufuzli xalqaro tashkilotlar hamda qator mamlakatlar hisobotlarida kichik biznes oʻrta biznes 
bilan birgalikda yaxlit holda hisob yuritiladi. Bizningcha, ushbu biznes shakllari oʻrtasida iqtisodiy va tuzilmaviy 
yaqin oʻxshashlik mavjudligidan dalolat beradi. Xususan, BMT, Xalqaro Valyuta Fondi va Jahon bankining 
rasmiy sahifalarida “Small and medium-size enterprises” (SMEs) atamasi, yaʼni “kichik va oʻrta korxonalar”, 
muntazam qoʻllaniladi.

Jahon Savdo Tashkiloti 10 tadan 250 nafargacha ishchi xodimlarga ega tadbirkorlik subyektlarini kichik va 
oʻrta biznes sifatida eʼtirof etadi [5].

Oʻzbekistonda tadbirkorlik subyektlarini toifalarga ajratish ikki huquqiy hujjat bilan tartibga solinadi. 
Bular Vazirlar Mahkamasining 2016-yilning 24-avgustdagi “Iqtisodiy faoliyat turlarini tasniflashning xalqaro 
tizimiga oʻtish chora-tadbirlari toʻgʻrisida”gi 275-son2li qarori hamda Oʻzbekiston Respublikasi Prezidentining 
2023-yilning 10-fevraldagi “Tadbirkorlik subyektlarini toifalarga ajratish mezonlari hamda soliq siyosati va soliq 
maʼmuriyatchiligini yanada takomillashtirish chora-tadbirlari toʻgʻrisida”gi PF-21-son3li Farmoni hisoblanadi.

1	 Statistik va internet maʼlumotlari asosida muallif ishlanmasi
2	 https://lex.uz/ru/docs/-3019918
3	 https://lex.uz/uz/docs/-6379809

VMning 275-sonli qarorida kichik tadbirkorlik subyektlarini tasniflashda koʻrsatkich sifatida ishchilarning 
oʻrtacha yillik soni asos qilib olingan. Unga koʻra tarmoqlar va sohalar boʻyicha kichik tadbirkorlik subyektlari 
xodimlari 1–20 nafargacha boʻlsa mikrofirmalar, 21–200 nafargacha boʻlsa kichik korxonalar deb tan olingan 
[6].

Yuqoridagi PF-21-sonli Farmonda esa Oʻzbekistonda tadbirkorlik subyektlari 2-jadvalga binoan toifalarga 
ajratiladi (2-jadval):

2-jadval. Oʻzbekistonda tadbirkorlik subyektlarining toifalari4

T/r Tadbirkorlik subyektlari tasnifi Bir yil davomida daromadi (mlrd.soʻmda)

1 Kichik tadbirkorlik subyektlari

   yakka tartibdagi tadbirkorlar

   mikrofirmalar 1 mlrd.soʻmgacha aylanma

   kichik korxonalar 1 mlrd.soʻmdan 10 mlrd.soʻmgacha aylanma

2 Oʻrta tadbirkorlik subyektlari 10 mlrd.soʻmdan 100 mlrd.soʻmgacha aylanma

3 Yirik tadbirkorlik subyektlari 100 mlrd.soʻmdan yuqori aylanma

Farmon asosidagi ushbu tasnif qoidalari korxonalar va tadbirkorlarni tasniflashda urgʻuni ularning 
yillik aylanmasiga beradi [7]. Fikrimizcha, yuqorida koʻrib oʻtilgan Vazirlar Mahkamasining tasnifi statistik 
koʻrsatkichlarni shakllantirishda qoʻllanilsa, farmon asosidagi toifalash soliq maʼmuriyatchiligi (moliyaviy-soliq 
hisobotlarini yuritish, preferensiyalarni qoʻllash) va soliqqa tortish masalalarida keng foydalanilmoqda.

Soʻnggi yillarda mamlakatimizda kichik biznes, tadbirkorlik va shu orqali jamiyat farovonligini taʼminlashga 
alohida eʼtibor qaratilayotgani haqiqat. Ayni paytda Oʻzbekiston iqtisodiyotiga kichik biznes va tadbirkorlik 
subyektlari salmoqli hissa qoʻshmoqda. 2024-yil yakunlariga koʻra, mamlakat YAIMning yarmidan koʻprogʻi, 
yaʼni 54,3 foizi ushbu subyektlarga toʻgʻri keladi. Kichik va oʻrta biznes subyektlari soni umumiy miqdorning 
89,7 foizini, iqtisodiyot tarmoqlarida band aholining 74 foizini qamrab olgan [8].

Xalqaro amaliyotda DXSHning turli modellari mavjud boʻlib, ushbu modellar sirasiga quyidagilar kiradi.
1.	 Qurish–oʻzi foydalanish (BOO — Build-own-operate) modeli. Bunda xususiy sektor mol-mulkni davlatga 

topshirish majburiyatisiz DXSH obyektini loyihalashtiradi, quradi, egalik qiladi, rivojlantiradi, foydalanadi va 
boshqaradi.

2.	 Sotib olish–qurish–foydalanish (BBO — Buy-build-operate) modeli. Bu modelda xususiy sektor 
davlatdan mavjud mol-mulkni DXSH obyektini sotib oladi yoki ijaraga oladi, yangilaydi, modernizatsiya qiladi 
yoki kengaytiradi hamda keyinchalik davlatga topshirish majburiyatini olmaydi.

3.	 Qurish–foydalanish–topshirish (BOT — Build-operate-transfer) modeli. Xususiy sektor aktivni 
loyihalashtiradi, quradi va undan foydalanadi, biroq sheriklik bitimi muddati yakunlangach, kelishilgan davrda 
uni davlatga qayta topshiradi.

DXSHning kichik biznes rivojidagi quyidagi afzalliklari mavjud:
– iqtisodiyotning davlat sektoriga kirishni qoʻllab-quvvatlash;
– xorijiy mamlakatlar tajribasidan kengroq foydalanish imkoniyatiga ega boʻlish;
– “win–win” qoidasi (hamma tomonning manfaati) asosida davlat, tadbirkorlar va pirovardida jamiyat 

manfaat koʻrishi;
– kichik biznesning davlat tomonidan qoʻllab-quvvatlanish imkoniyatiga ega boʻlishi.
2025-yilda kichik va oʻrta biznesni rivojlantirish parametrlari sifatida quyidagilar belgilangan:
– kichik va oʻrta biznesning mamlakat YAIMdagi ulushini 55 foizga, aholi bandligini taʼminlashda 75 foizga 

yetkazish;
– 600 nafardan ortiq kichik va oʻrta biznes subyektlarining yirik biznes shakliga aylanishiga ko‘maklashish;
– tashkil etilgan maxsus iqtisodiy va kichik sanoat zonalarida davlat-xususiy sheriklikka asoslangan holda 

infratuzilmani yaxshilash;
– 2025-yil 1-maydan boshlab “oʻzini oʻzi band qilgan shaxs — yakka tartibdagi tadbirkor — kichik biznes — 

oʻrta biznes — yirik korxona” zanjiri asosida tadbirkorlik subyektlarining yiriklashuvini ragʻbatlantirish maqsad 
qilingan [9].

4	  Statistik va internet maʼlumotlari asosida muallif ishlanmasi

X U L O S A  V A  T A K L I F L A R
Kichik biznesning davlat-xususiy sherikligi asosidagi loyihalarini amalga oshirishda xususiy sektor 

ishtirokini ragʻbatlantiradigan samarali va shaffof siyosat, huquqiy va institutsional asoslarning mavjudligini 
taʼkidlash mumkin. Bu borada davlat institutlari tomonidan qonuniy-huquqiy baza yaratilgan.

Shuningdek, tadqiq qilinayotgan sohaga oid quyidagi takliflarni bermoqchiman.
1.	 Respublikada tadbirkorlik subyektlarini toifalash yuqorida koʻrilgan ikki alohida huquqiy hujjatga 

asosan turli tasniflash tizimi orqali amalga oshirilmoqda. Turli noaniqliklarni oldini olish, yagona statistik va 
xalqaro koʻrsatkichlarga ega boʻlish maqsadida ushbu ikki tasniflash tizimini xalqaro andozalardan kelib chiqib 
birlashtirish, kichik biznes va tadbirkorlik sohasida yagona meʼyoriy-huquqiy hujjat (masalan, Tadbirkorlik 
kodeksi) qabul qilib amaliyotga joriy qilish.

2.	 Tadbirkorlik subyektlarini tasniflashda yillik aylanma soʻm hisobidagi qatʼiy summaga emas (amalda 1 
mlrd soʻmgacha, 1–10 mlrd soʻm oraligʻida, 10–100 mlrd soʻm oraligʻida, 100 mlrd soʻmdan ortik yillik aylanma 
eʼtiborga olinmoqda), balki asosiy iqtisodiy normativ hisoblangan bazaviy hisoblash miqdoriga bogʻlash 
maqsadga muvofiq. Masalan, bazaviy hisoblash miqdorining maʼlum bir baravarigacha aylanmaga ega 
subyektlarni kichik biznes vakillari sifatida belgilash, oʻrta va yirik biznesni ham shu mantiq asosida toifalash. 
Shunda yillik iqtisodiy oʻsish va inflyatsiya koʻrsatkichlari ham inobatga olingan hisoblanadi.

3.	 Davlat-xususiy sherikligi mexanizmlaridan foydalanish orqali zarur infratuzilma va ijtimoiy loyihalarni 
bajarishda hamda ularni monitoring qilishda davlat bilan kichik biznes oʻrtasida yaqin hamkorlikni yoʻlga qoʻyish 
bugungi kunning dolzarb masalalaridan hisoblanadi.

